
Här Fernand Etgen 

President vun der Deputéiertechamber 

19, um Krautmaart 

L-1728 Lëtzebuerg 

Lëtzebuerg, den 14. Juni 2021 
 
Här President, 
 
Sou wéi d’Chambersreglement et virgesäit, bieden ech Iech, dës parlamentaresch Fro un den Här 
Energieminister weiderzeleeden. 
 

An der Äntwert op meng erweidert parlamentaresch Fro Nummer 93 huet den Här 
Energieminister den 19. Mee geäntwert, datt mir déi nächst 10 bis 15 Joer an Europa Äerdgas 
als Réckversécherung fir déi volatill, ëmwandelbar Energië brauchen an datt dat europäescht 
Gaaskraaftwierknetz entspriechend ausgebaut ass. An der Äntwert op déi parlamentaresch 
Fro Nummer 4219 vum honorablen Deputéierten Här Mars Di Bartolomeo schreiwen den Här 
Energieminister, den Här Finanzminister an d’Madamm Ëmweltminister iwwert den Äerdgas 
an der europäescher Taxonomie awer Follgendes: “Tout au long des négociations, le Ministère 
des Finances, en bonne coopération avec le Ministère de l’Environnement, du Climat et du 
Développement Durable et le Ministère de l’Energie et de Aménagement du territoire, s’est 
engagé pour une taxonomie ambitieuse et crédible […] Pour garantir la crédibilité de la 
taxonomie, le Luxembourg a plaidé pour que des sources d’énergie telles que le gaz naturel et 
l’énergie nucléaire et les activités y liées, ne puissent en aucun cas être qualifiées de 
« durables » au sens de la taxonomie”.  
 
Am nämmlechte Sënn schreiwen déi dräi Ministeren och an der Äntwert op d’Fro Nummer 
4140 vum honorablen Deputéierten Här François Benoy: “Quant à l’inclusion du gaz naturel et 
du nucléaire dans la taxonomie, le gouvernement a communiqué à de multiples reprises à la 
Commission européenne son opposition à une telle inclusion, aussi bien oralement lors de 
nombreuses réunions de consultations que par écrit”.   
 
An der nämmlechter Fro mécht d’Regierung allerdéngs och op en anere, ganz wichtege 
Probleem, nämlech d’Sécherheet fir Investoren opmierksam: “Le cadre général de la taxonomie 
a, quant à lui, été défini dans le règlement de la taxonomie du 18 juin 2020 (Règlement (UE) 
2020/852 du Parlement européen et du Conseil du 18 juin 2020 sur l’établissement d’un cadre 
visant à favoriser les investissements durables et modifiant le règlement (UE) 2019/2088). 
Les fonds d’investissement peuvent ainsi d’ores et déjà intégrer ces critères dans leur stratégie 
d’investissement “.  
 
An deem Zesummenhang géif ech der Regierung gär des Froe stellen:  
 

1) Gesäit d’Regierung e Widdersproch doran, fir engersäits nach 15 Joer op Äerdgas 
als Energiequell ze setzen, wann si en haut schonn aus der Taxonomie wëll 
sträichen?   

2) Gesäit d’Regierung an dëser Politik d’Gefor, datt den Ureiz fir déi néideg 
Investissementer an d’Äerdgasinfrastruktur ewechgeholl gëtt? Falls net, firwat 
net? 

 
Mat déiwem Respekt, 

 
Fred Keup 

Deputéierten 


